Bosna i Hercegovina bocna n Xepuerosruna
Komisija/ Povjerenstvo za oCuvanje Kommucuja 3a ouyBame

nacionalnih spomenika HAIMOHAJHUX CIIOMEHHMKA

Komisija za oCuvanje nacionalnih spomenika, na osnovu Clana V stav
4. Aneksa 8. Opceg okvirnog sporazuma za mir u Bosni i Hercegovini i ¢lana
39. stav 1. Poslovnika o radu Komisije za oCuvanje nacionalnih spomenika,
na sjednici odrzanoj od 21. do 27. januara 2003. godine, donijela je

ODLUKU
|

Arheolosko podrucéje (paleolitsko nalaziste) Badanj u Borojevi¢ima
kod Stoca proglasava se nacionalnim spomenikom Bosne i Hercegovine (u
daljem tekstu: nacionalni spomenik).

Nacionalni spomenik se nalazi na k.C. br. 284/1, k.o..Borojevici,op¢ina
Stolac, Federacija Bosne i Hercegovine.

Na nacionalni spomenik primjenjuju se mjere zastite i rehabilitacije
utvrdene Zakonom o provedbi odluka Komisije za zaStitu nacionalnih
spomenika uspostavljene prema Aneksu 8. Opéeg okvirnog sporazuma za mir
u Bosni i Hercegovini (“Sluzbene novine Federacije BiH”, br. 2/02 i 27/02).

Vlada Federacije Bosne i Hercegovine (u daljem tekstu: Vlada
Federacije) duzna je osigurati pravne, nauéne, tehnicke, administrativne i
finansijske mjere za zaStitu, konzervaciju, prezentaciju i rehabilitaciju
nacionalnog spomenika .

Vlada Federacije duzna je osigurati finansijske i tehni¢ke uvjete za
izradu i provedbu programa trajne zastite nacionalnog spomenika.

Komisija za ocCuvanje nacionalnih spomenika (u daljem tekstu:
Komisija) utvrdit ¢e tehniCke uvjete i osigurati finansijska sredstva za izradu i
postavljanje informacione ploCe sa osnovnim podacima o spomeniku i odluci
o proglasenju dobra nacionalnim spomenikom.

Prva zastitha zona obuhvata k.€. 284/1, pasnjak Dubrava koji se nalazi
uz samo korito rijeke Bregave i na njemu je smjesSteno paleolitsko nalaziSte
Badanj; zatim Crvena pecdina uzvodno i Drenovacka pecina nizvodno od
Badnja. Taj pojas je cca 100 m Sirine, 50 m sa jedne strane i 50 m sa druge
strane rijeke Bregave.

Potrebna su dalja arheoloSka istrazivanja i zastita graviranog crteza u
stijeni nalazista.

S obzirom na vrstu materijala (kre¢njak rahle konstitucije) i na prostor
na kome se nalazi, najbolje bi bilo prekriti ploCu debljim slojem zemlje, kao
privremenu mjeru zastite.



U prostoru nad kojim se provodi rezim zastite | stupnja zabranjuje se
rusenje, prepravljanje, dozidivanje ili bilo koje druge radnje koje bi mogle
utjecati na izmjenu arheoloskog podrucja.

v

Stavljaju se van snage svi provedbeni i razvojni prostorno - planski akti
koji su u suprotnosti sa odredbama ove odluke.

\Y,

Svako, a posebno nadlezni organi Federacije Bosne i Hercegovine,
kantona, gradske i opcinske sluzbe suzdrzat ¢e se od poduzimanja bilo kakvih
radnji koje mogu ostetiti nacionalni spomenik ili dovesti u pitanje njegovu
zastitu i rehabilitaciju.

VI

Ova odluka dostavit ¢e se Vladi Federacije, federalnom ministarstvu
nadleznom za prostorno uredenje, nadleznoj sluzbi zastite naslijeda na razini
Federacije Bosne i Hercegovine, opéinskim organima uprave nadleznim za
poslove urbanizma i katastra, radi provodenja mjera utvrdenih u tac. Il - IV
ove odluke i nadleznom opc¢inskom sudu radi upisa u zemljiSne knjige.

VI

Sastavni dio ove odluke je obrazloZenje sa pratecom dokumentacijom,
koje je dostupno na uvid zainteresiranim osobama u prostorijama i na web
stranici Komisije (http://www.aneks8komisija.com.ba).

VIl

Prema Clanu V, stav 4. Aneksa 8. Opcéeg okvirnog sporazuma za mir u
Bosni i Hercegovini, odluke Komisije su konacne.

IX

Ova odluka stupa na snagu danom donoSenja i objavit ¢e se u
«Sluzbenom glasniku BiH» i «SluZzbenim novinama Federacije BiH«.

Ovu odluku Komisija je donijela u sliedecem sastavu: Zeynep
Ahunbay, Amra Hadzimuhamedovi¢, Dubravko Lovrenovi¢, Ljiliana Sevo i
Tina Wik.

Broj:06-6-538/03-1 Predsjedavajuc¢i Komisije
21. januara 2003. godine
Sarajevo Dubravko Lovrenovi¢


http://www.aneks8komisija.com.ba/

Obrazlozenje
| - UVOD

Na osnovi Clana 2. stava 1. Zakona o provedbi odluka Komisije za
oCuvanje nacionalnih spomenika, uspostavljene prema Aneksu 8. Opceg
okvirnog sporazuma za mir u Bosni i Hercegovini, “nacionalni spomenik” je
dobro koje je Komisija za oc€uvanje nacinalnih spomenika proglasila
nacionalnim spomenikom u skladu sa ¢l. V i VI Aneksa 8. Opceg okvirnog
sporazuma za mir u Bosni i Hercegovini kao i dobra upisana na Privremenu
listu nacionalnih spomenika Bosne i Hercegovine («Sluzbeni glasnik BiH»,
broj 33/02), sve dok Komisija ne donese konac¢nu odluku o njihovom statusu,
a za Sto ne postoji vremensko ograniCenje i bez obzira da li je za doti¢no
dobro podnesen zahtijev.

Komisija je na sjednici odrzanoj 11. marta 1998. godine donijela odluku
o stavljanju Arheoloskog podruéja (paleolitskog nalazista) Badanj -
Borojeviéi kod Stoca na Privremenu listu nacionalnih spomenika, pod
rednim brojem 598.

U skladu sa odredbama Zakona, a na osnovi ¢lana V stava 4. Aneksa
8. i Clana 35. Poslovnika o radu Komisije za oCuvanje nacionalnih spomenika,
Komisija je pristupila provedbi postupka za donosSenje konacne odluke za
proglasenje dobra nacionalnim spomenikom.

Il - PRETHODNI POSTUPAK

U postupku koji prethodi donoSenju konaéne odluke o proglasenju

izvrsen je uvid u:

¢ dokumentaciju o lokaciji imovine i sadasnjem vlasniku i korisniku dobra ;

e podatke o sadasnjem stanju i namjeni dobra, ukljuCujudi i opis i fotografije,
podatke o oSteCenjima u toku rata, podatke o intervencijama na
restauraciji ili drugoj vrsti radova na dobru, itd;

e historijsku, arhitektonsku i drugu dokumentarnu gradu o dobru.

Na osnovi uvida u prikupljenu dokumentaciju i stanje dobra utvrdeno je
sljedece:

1. Podaci o arheoloskom podrucju

Lokacija
ArheoloSko podruéje Badanj se nalazi na k.C. 284/1, k.o..Borojeviéi; zk.

izvadak 74, Federacija Bosne i Hercegovine, Bosna i Hercegovina.

Paleolitsko nalaziste Badanj je smjeSteno nize sela Borojevica kod Stoca.
Nalazi se oko 6 km zraCne linije zapadno od Stoca. Potkapina se nalazi u
stijeni, 45 m iznad rijeke Bregave. Kanjon rijeke Bregave je na tom dijelu dug
18 km i oko 100 m dubok u eocenskom vapnencu, izmedu Vidova polja i
Neretve. Usjek je u vrijeme Rimljana koriSten kao vazna prometnica izmedu
Narone i Dilunta (Vid-Stolac), da bi kasnije bio napusten i sada je zarastao u
gustu Sumu.



Historijski podaci

Historijskin podataka nema. ArheoloSkim putem je ovo nalaziSte
datirano u kasni period mladeg paleolita - kasnog epigravettiena, tj. 13000 do
12000 godina p.n.e. NalaziSte je otkriveno 1976. godine. Uz potkapinu
nadena je gravura, i to je prvi nalaz ove vrste na isto€noj obali Jadrana.

U istrazivanjima od 1976. do 1979. doSlo se do saznanja o glavnim
prahistorijskim periodima na ovom nalazistu. U drugoj kampanji arheoloskih
istraZzivanja od 1986. do 1987. postavljeno je nekoliko ciljeva: analiza
materijala po slojevima u cilju izrade buduce detaljne regionalne paleoliticko -
mezoliticke hronologije; rekonstrukcija prirodne okoline Badnja, ukljuCujuci i
paleogeografske uvjete; stvaranje slike o organizaciji djelatnosti unutar
zajednice.

Dosadasnja zakonska zastita

Arheolosko podrucje (paleolitsko nalaziste) Badanj — Borojevic¢i kod
Stoca nalazi se na Priviemenoj listi nacionalnih spomenika pod rednim brojem
598.

Prostornim planom Republike Bosne i Hercegovine do 2002. godine
arheolosko podrucje Badanj je evidentirano, valorizirano kao spomenik |
kategorije od nacionalnog znacaja.

2. Opis spomenika

Badanj je vrlo bogato paleolitsko i viSeslojno pecinsko nalaziste.
Arheolo$ki lokalitet Badanj je potkapina ili pripeéak uz pli¢e udubljenje u
stijeni koja se strmo spusta na desnu obalu Bregave. Arheoloski je relevantan
prostor koji se nalazi ispod stijene na kojem se periodicno odvijao Zivot
paleolitskog homo sapiensa.

U periodu izmedu | i Il svjetskog rata na ovom prostoru je iskr€ena
Suma, pa se na kr¢evini stvorio gorniji fertilni sloj debeo oko 1,5 m, uglavnom
prisustvom sitne stoke. Mjestani su kupili taj povrSinski sloj u kojem je bilo i
malo keramiCkog materijala iz neolita, eneolita, bronzanog doba i rimskog
perioda, sve do srednjeg vijeka. Prema koli€ini i prirodi materijala moZzZe se
govoriti samo o slu¢ajnom i kratkotrajnom boravku ljudi u navedenim
periodima.

Ispod skinutog povrSinskog sloja konstatirana su dva hronoloSki
odvojena sloja naseljavanja u paleolitu. U gornjem sloju 0,8 — 0,9 m dubokom
istrazeno je 20 kulturnih i geoloSkih slojeva iz dvije faze naseljavanja, koji
pripadaju kasnom paleolitu - epigravettienu.

Ispod se nalazi sterilni sloj sipara, ispod kojeg je joS nedovoljno istrazen vrlo
oskudan materijal koji vierovatno pripada dobu srednjeg paleolita.

U industriji kremenih alatki, koja je uglavhom epigravetienska sa
tipoloSkim kontinuitetom u svim slojevima, prisutvom brojnih promjena mogu
se definirati dvije faze, koje su istovjetne sa fazama na Sirem podrucju toga
doba na juznojadranskoj obali i jonskoj priobalnoj zoni u Italiji.
| faza (faza kasnog glacijalnog doba) je ranija faza geometrijskih mikrolita. U
vecem broju su zastupljene lamele sa otupljenim hrptom i mikrogravete od
noktastih strgala.

Il faza (faza ranog postglacijalnog doba, ponovno izrastanje i
proSirivanje Suma)je kasnija faza i sadrzi geometrijske mikrolite u malom



broju. Brojnost noktastih strgala je ve¢a od lamela sa otupljenim hrptom. U
ovoj fazi su nadeni rijetki kostani nalazi i harpuni od jelenjeg roga, kao i perle
od dentaliuma.

Fauna isto pokazuje znacCajne promjene, {j. razliCitost klime u 1 i Il fazi.
U obje faze je dominantno zastupljen jelen. U ranijoj fazi su bili relativho
rasprostranjeni koza i kozorog, a u kasnijoj preovladavaju divlja svinja, a
nesto
kasnije i srna. Ova Cinjenica ukazuje na razli€itost klime u | i Il fazi, koja je
utjecala i na gore naznacCene kulturne promjene. Medutim, analiza koliCine
nadenih kosti pokazuje da su na Badnju zivjele ili male grupe lovaca, ili
zajednice samo u kratkim vremenskim periodima, ili i na jedno i na drugo.
Prema brojnim nalazima kostiju mladunc¢adi jelena (do mjesec dana starosti u
periodu kad nemaju rogove) i malobrojnosti artefakata od jelenjeg roga,
izvjesno je da su ovdje ljudske zajednice obitavale periodi¢no, najviSe u
periodu od matra do maja.

Distribucijom artefakata i zZivotinjskih ostataka doSlo se do skiciranja
opce slike aktivnosti u naselju. U dnu abrija se nalazilo ognjiSte oko kojeg se
odvijala skoro sva aktivnost stanovnika: osim pripremanja hrane, ovdje se
preparirala koza, izradivale koStane i kamene alatke i perle od jelenjeg zuba.
Jelo se uz ognjiste, ali i na Sirem prostoru abrija, gdje su se komadale
Zivotinje, i opravljale sloZenije alatke. Prema analizi faune i paleogeografskoj
rekonstrukciji, brojnost skupine koja je ovdje mogla zadovoljiti zivotne potrebe
bila je 10 -15 osoba. Naime, godiSnje se, prema procjeni ostataka na Badnju,
moglo prehraniti oko 14 do 17 osoba. Kako nagla$avaju istrazivaci “Ako su
ove rekonstrukcje taCne, onda ovaj lokalitet predstavlja samo mali dio sistema
ljudskih naselja u ovom regionu iz perioda kasnog paleolita” (Whallon, 1989.,
20), tj. u vremenskom rasponu od 14000 do 10000 godina p.n.e. U blizini
Badnja nalaze se jo$ dvije potkapine (rekognoscirane i neistrazene), Crvena
pecina i Drenovacka pecina.

Posebno je vazno otkrice graviranog crteza u stijeni badanjskog
nalazista i on predstavlja jedan od najstarijih spomenika umjetnosti u Bosni i
Hercegovini.

Crtez je dijelom oStecen. Urezan je u koso poloZzenu povrsinu velikog
uglacanog bloka kamena koji je odlomljen od masiva pecéine. PovrSina mu je
oko 30° nagnuta od zapada prema istoku. Crtez se nalazi u jugozapadnom
uglu stijene i predstavlja, vjerovatno, figuru konja gledanog sa desnog boka
napadnutog strelicama. SaCuvana je samo zadnja polovina tijela, sa bedrima
tipiCnim za konja i dijelom trupa, dok je ostatak crteza unisten. Dubina reza je
5 mm. Gravura konja u Badnju nije bila anatomski savrSeno reproducirana
figura, $to i nije bilo vazno za tadasnjeg Covjeka. Za njega je bilo vaznije ono
Sto je tim trebalo biti reCeno. Teme su obi¢no bile lovackog sadrzaja. Osnova
teme ove umjetnosti bilo je vizuelno ovladavanje Zivotinjama, simbolika
nadmoci nad prirodom i svijet magije.

Pretpostavlja se da je do oStecenja gravure nastalo joS u paleolitsko
doba. Naime, kamen je otkriven tek pri izvozenju zemlje iz pecine (pri
sakupljanju dubriva za okolne njive). Do tada je kamen bio prekriven intaktnim
slojem zemlje u kojem su nadeni ostaci iz mladih perioda kojima je pecina bila

! Na desnoj obali Bregave, u blizini Badnja nalaze se jo$ dvije potkapine (rekognoscirane i
neistrazene), Crvena pecina i Drenovacka pecina.



zatrpana tokom vremena.

Badanjska gravura sadrzi prikaz Zivotinje i znakove Sto je tipiCho za
region mediteranske umijetnosti paleolitskog ¢ovjeka.? Gravure sliéne ovoj
nalaze se u znatnom broju na Siciliji, u Kalabriji i u Apuliji. Nivo mora je u to
vrijeme bio za 100 —do 150 metara nizi od sadasnjeg, $to je omogucavalo
ljudima komunikaciju kontinentalnim putem. Sli¢na djela mogli bismo ocekivati
i u primorskim mjestima Crne Gore, Albanije i Grcke.

3. Istraziva€ki i konzervatorsko-restauratorski radovi

NalaziSte je otkriveno 1976. Iskopavanja je vrSio sukcesivno D.Basler
do 1979.godine.

1986.i 1987vrSena su arheoloSka istrazivanja u okviru zajedniCkog
projekta Zemaljskog muzeja i University of Michigan Museum of anthropology.

Gravura se nalazi in situ u pecini u Badnju, a sav pokretni arheoloski
materijal se nalazi u Prahistorijskom odsjeku ArheoloSkog odjeljenja
Zemaljskog muzeja Bosne i Hercegovine u Sarajevu.

4. Sadasnje stanje lokaliteta
Uvidom na licu mjesta ustanovljeno je sljedece:

e podrucje je izlozeno ubrzanom propadanju usljed nedostatka redovnog
odrzavanja.

Il - ZAKLJUCAK

Primjenjujuéi Kriterije za donoSenje odluke o proglasenju dobra
nacionalnim spomenikom, usvojene na |V sjednici Komisije za ocCuvanje
nacionalnih spomenika, odrzanoj od 03. do 09. septembra 2002. godine,
Komisija je donijela odluku kao u dispozitivu. Odluka je zasnovana na
sljedecim kriterijima:

A) Vremensko odredenje

D) Citljivost (dokumentarna, nauéna, obrazovna
vrijednost)

i. Materijalno svjedo€anstvo o manje poznatim historijskim

razdobljima,

ii. SvjedoCanstvo o historijskim mijenama,

v. Svjedocanstvo o tipi€nom nacinu zivota u odredenom

razdoblju.

E) Simboli¢ka vrijednost
V. Znacaj za identitet skupine ljudi.

G) lzvornost
iii. Namjena i upotreba,
v. Polozaj i smjestaj u prostoru.

>P. Basler, 1976.,str. 7, dao je detaljan opis gravure.



I) Cjelovitost (cjeline, podrucja, zbirke)
i. FiziCka cjelovitost (kompaktnost).

Sastavni dio ove odluke su:
- fotodokumentacija,
- graficki prilozi.

